
Pativrataya Karaniyam Pati Stotram

પતિવ્રતયા કરણીયં પતિસ્તોત્રમ્

ઉપચારૈઃ પતિં  સ્તુત્વા પ્રપૂજ્ય પ્રણમેત્ સતી ।
ધૂપં દીપં જલં ભોજ્યં દત્વા તામ્બૂલમિત્યથ॥ ૭૦॥
નીરાજયેત્પતિં  પ્રીત્યા કૃષ્ણનારાયણાત્મકમ્ ।
પ્રદક્ષિણં નમસ્કારં કૃત્વા  ચ સ્તવનં ચરેત્॥ ૭૧॥
“નમઃ કાન્તાય સદ્ભર્ત્રે” શિરશ્છત્રસ્વરૂપિણે ।
નમો યાવત્સૌખ્યદાય સર્વદેવમયાય ચ॥ ૭૨॥
નમો બ્રહ્મસ્વરૂપાય સતીસત્યોદ્ભવાય ઇવ ।
નમસ્યાય પ્રપૂજ્યાય હૃદાધારાય તે નમઃ॥ ૭૩॥
સતીપ્રાણસ્વરૂપાય સૌભાગ્યશ્રીપ્રદાય ચ ।
પત્નીનાં પરમાનન્દસ્વરૂપિણે ચ તે નમઃ॥ ૭૪॥
પતિર્બ્રહ્મા પતિર્વિષ્ણુઃ   પતિરેવ મહેશ્વરઃ ।
પતિર્વંશધરો દેવો બ્રહ્માત્મને ચ તે નમઃ॥ ૭૫॥
ક્ષમસ્વ ભગવન્ દોષાન્ જ્ઞાનાઽજ્ઞાનવિધાપિતાન્ ।
પત્નીબન્ધો દયાસિન્ધો દાસીદોષાન્ ક્ષમસ્વ વૈ॥ ૭૬॥
ઇતિ શ્રીલક્ષ્મીનારાયણીયસંહિતાયાં પ્રથમે કૃતયુગસન્તાને ૩૭૭-અધ્યાયાન્તર્ગતં
પતિવ્રતયા કરણીયં પતિસ્તોત્રં સમ્પૂર્ણમ્ ।
લક્ષ્મીનારાયણીયસંહિતા । ખણ્ડ ૧। અધ્યાય ૩૭૭/૬૦-૭૬॥

